
Inuit ernumanermik isummakkullu nanertisimanermik eqqugaasartut
iIsumassorneqarluarnissaat qulakkeerniarlugu nuna tamakkerlugu iliuusissatut
pilersaarummik kingusinnerpaamik UPA2020-mi sagqummiunneqartussamik
Naalakkersuisut suliagarnissaat pillugu Inatsisartut aalajangiiffigisassaattut
siunnersuut.

(Inatsisartunut ilaasortag Agga Samuelsen, Inuit Atagatigiit)

Akissuteqaat
(Peqqissutsimut, Isumaginninnermut Inatsisinillu Atuutsitsinermut Naalakkersuisoq)

Siullermeernegarnera

Inatsisartunut ilaasortag, Aqga Samuelsen, Inuit Atagatigiit, inuit ernumanermik isummakkullu
nanertisimanermik egqugaasartut isumassornegarluarnissaat qulakkeerniarlugu nuna tamakkerlugu
iliuusissatut pilersaarusiortogarnissaa pillugu aalajangiiffigisassatut siunnersuutegarnera pillugu
Naalakkersuisut qutsavigaat.

Innuttaasut ernumanermik isumakkullu nanertisimanermik nappaatillit Peqginnissagarfiup tarnikkut
nappaatilinnut immikkoortortagarfiata avataani assigiinngitsorpassuarni katsorsarneqartarput. Illaatigut
tarnip pissusiinik ilisimatuut, siunnersuisarfinnit, paagqinnittarfinni suliffinniluunniit namminersortuni
sulisut ikiuisarput. Tamatuma saniatigut isumakkut nanertisimaneq ernumanerlu anniaatinut
assigiinngitsunut assigiinngitsutigut takussutissaqgartarlutillu katsorsarnegartunut ilaanerat
eqgaamaneqartariagarpog. Taamatuttaag ernumanermik naalliuutit ilaat ajoquseerujussuarsinnaapput
allallu sivikitsukullammik naalliuutaasinnaallutik. Isumakkut nanertisimanerit ajorpallaanngitsut
sivikitsumillu ernumanermik anniaategarnerit amerlanertigut ogalogatigiinnikkut
katsorsarnegarsinnaasarput, ajornerusumilli atornegartut amerlanertigut Peqqginnissagarfimmi tarnikkut
nappaatilinnut immikkoortortagarfimmi immagalu nakorsaasiinikkut ikiorsiinissamik
pisariagartitsisarput.

2014-imi ukiuni pingasuni suliniutit ilaattut napparsimasut isumakkut nanertisimasut garasaasiakkut
tarnip pissusiinik ilisimasalinnit ikiornegarnissaannik negeroorutegarpoqg, tamannalu ilaatigut EU-mit
aningaasaliiffiginegarpoq. Napparsimasut sinerissami isumakkut nanertisimasut nappaataat
inuunerallu annertuumik pitsaanerulersinniarlugu eqgarsartaaseq allanngortinniarlugu
ogalogateqartarnermik katsorsaat isumakkut nanertisimasunut negeroorutiginegartarlerpog.
Negeroorut 2015-imi 2016-imilu ingerlagqippog tamatumalu kingorna nalinginnaasumik
ingerlatsinermut nuunnegarluni ullumikkullu tarnikkut nappaatilinnut immikkoortortagarfimmi
katsorsarnegarnissamik negeroorutini pingaarutegarluni.

Ullumikkut taamaalilluni Nuummi tarnikkut nappaatilinnut immikkoortortagarfimmi tarnip pissusiinik
ilisimatuumut imaluunniit tarnip nappaataanut nakorsamut innersuussisarneq nunatsinni innuttaasunut
tamanut aalajangersimasumik negeroorutaalerpog. Innersuussinerit najukkami peqqgissaaviit
aqqutigalugit ingerlanneqartarput. Innuttaasut ass. isumamikkut nanertisimanermut imaluunniit
ernumanermut takussutissagarlutik nakorsiartut tarnikkut nappaatilinnut immikkoortortagarfimmit
katsorsarneqartariagartutut nakorsamit nalilerneqgartut tarnikkut nappaatilinnut
immikkoortortagarfimmi ogalogategarnissamut innersuunnegartarput. Annertuallaanngitsumik

isumakkut nanertisimasut imaluunniit ernumasartut pegqgissaavinni nunap immikkoortuani nakorsamit
katsorsarnegarnissamut innersuunnegartarput.

Ernumanermik isumakkullu nanertisimanermik atugallit allatigut nutaamik ikiorsernissaannut
tunngatillugu pingaaruteqarpoq eqgortumik katsorsaanissaq piareersarniarlugu nappaatit ganoq
atugaatiginerisa paasiniaggaarnissaat. Massakkuugallartog nalunaarsornegarsinnaanngilag nunatsinni
gassit ernumanermik isumakkullu nanertisimanermik egqugaagganersut. Peqginnissagarfiup
napparsimsunik nalunaarsuiffiata (EPJ) annertusineratigut piffissap ingerlanerani
Peqgqinnissagarfimmut attaveqartartut aaqgissuussaanerusumik assigiissarnerusumillu
nalunaarsorneqgarsinnaalissapput.

Ernumanermik isumakkullu nanertisimanermik gaangiiniarnermi takussutissat annertussusaat kisimik
aalajangiisuunngillat. Inuup ataasiakkaap illersuutigisinnaasai aarlerinartuilu naleqqussarnegassapput,
taakkulu tassaasinnaapput ilaqutariit inuilluunniit ataasiakkaat isumalluutaat. Taamaattumik
iliuusegarnermi takussutissaasut atuukkunnaarsinnissaat anguniarnegaannarnani isumalluutit
atorluarneqarnissaat kiisalu nutaanik ineriartortitsinissaq anguniagaasariagarpog. Taamaattumik
innuttaasut isumakkut peqgqissusaat tarnikkullu atugarissaarnerat eqgarsaatigalugu pissutsit ataatsimut
isigalugit periusissiornissaq, iliuusissatut pilersaarusiornissaq iliuusegarnissarlu ukkatarinegassapput.
Pingaarutegarluinnarpoq isumaginninnermut peqqgissutsimullu susassaqarfiit ataatsimoorlutik
suliniutinik taakkuninnga ineriartortitsinissaat atuutsitsilernissaallu. Naalakkersuisut suliniutit arlallit
aallartisalereerpaat aalajangiusimallugulu 2019-imi ilaqutariinnermut politikkimik, meegganik
sumiginnaaneq pillugu iliuusissatut pilersaarummik kiisalu innuttaasut peqginnerulernissaannik
suliniummik - Inuuneritta 111 - sagqummiussinissartik. Inuunerittami nutaami aamma innuttaasut
akornanni isumakkut peqqgissuunissaq ukkatarinegarpog. Suliniutit taakku pingasut imminnut
attuumalluinnassapput aammat meeqqgat inuusuttullu ukkatarinegassallutik, tamatumani ilaatigut
siunertarinegarluni isumakkut peqgissutsimik nukittorsaanissaq. Taamatuttaag imminut toquttarnermik
pitsaaliuinermi, kinguaassiuutitigut atornerluinermik pitsaaliuinermi kiisalu ilagutariinnut
tunngassuteqgartunik pitsaaliuinermi suliniutit pingaartinneqarput. Taakku tamarmik pitsaaliuinertut
siusissukkullu iliuusegarnertut, siunissag ungasinnerusog egqarsaatigalugu innuttaasut akornanni
ernumanerup isumakkullu nanertisimanerup akulikissusaannik annikillisitsisinnaasutut,
isiginegassapput.

Isumaginninnerup peqqginnissagarfiullu iluani suliniutit aallartinnegareersut eqgarsaatigalugit
Naalakkersuisut isumagarput isumakkut peqgissuunissamut tunngaviusut sulinissamullu
pilersaarutaasut ilusilersornegareersimasut.

Naalakkersuisut taamatut ogaaseqarlutik inassutigaat aalajangiiffigisassatut siunnersuut
itigartinnegassasoq.

